ՏԵՂԵԿԱՆՔ-ԱՄՓՈՓԱԹԵՐԹ
«ՀԱՐԿԱՅԻՆ ԵՎ ՄԱՔՍԱՅԻՆ ՄԱՐՄԻՆՆԵՐԻ ԾԱՌԱՅՈՂԱԿԱՆ ՔՆՆՈՒԹՅՈՒՆ ԱՆՑԿԱՑՆՈՂ ՀԱՆՁՆԱԺՈՂՈՎԻ ԱՆԴԱՄՆԵՐԻ ԹԵԿՆԱԾՈՒՆԵՐԻ ԱՌԱՋԱՐԿՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՕԳՈՍՏՈՍԻ 28-Ի N 896-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	Առաջարկության հեղինակը, գրության օրը, ամիսը, տարին, գրության համարը
	Առաջարկության բովանդակությունը
	Եզրակացություն

	ՀՀ ֆինանսների նախարարություն
22.06.2020թ. թիվ 01/11-1/9292-2020
		ՀՀ ֆինանսների նախարարությունն ուսումնասիրել է «Հարկային և մաքսային մարմինների ծառայողական քննություն անցկացնող հանձնաժողովի անդամների թեկնածուների առաջարկման կարգը սահմանելու և Հայաստանի Հանրապետության կառավարության 2014 թվականի օգոստոսի 28-ի թիվ 896-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը և հիմք ընդունելով «Հանրային ծառայության մասին» ՀՀ օրենքով սահմանված հանրային պաշտոնների դասակարգումը և հաշվի առնելով, որ «հանրային պետական պաշտոն» և «հանրային պետական ծառայություն» սահմանումներ առկա չեն՝ հայտնում է, որ անհրաժեշտ է Նախագիծը խմբագրել՝ վերջիններս ըստ անհրաժեշտության փոխարինելով «պետական ծառայություն» կամ «հանրային ծառայություն» արտահայտություններով՝ իրենց համապատասխան հոլովաձևերով:

	Ընդունվել է: Նախագիծը խմբագրվել է:

	ՀՀ վարչապետի աշխատակզմի քաղաքացիական ծառայության գրասենյակ
30.06.2020թ. թիվ 42/43.1/31270-2020
	«Հարկային և մաքսային մարմինների ծառայողական քննություն անցկացնող հանձնաժողովի անդամների թեկնածուների առաջարկման կարգը սահմանելու և Հայաստանի Հանրապետության  կառավարության  2014  թվականի օգոստոսի 28-ի N 896-Ն որոշումն ուժը կորցրած ճանաչելու մասին» ՀՀ կառավարության որոշման նախագծի (այսուհետ՝ Կարգ) վերաբերյալ առկա են հետևյալ առաջարկությունները: Կարգի՝ 
1. նորմատիվ բնույթ ունենալու հարցը վերանայման կարիք ունի՝ հաշվի առնելով «Նորմատիվ իրավական ակտերի մասին» օրենքի 2-րդ հոդվածի դրույթները։ Առաջարկում ենք նախագիծը նախատեսել որպես ներքին (լոկալ) բնույթի իրավական ակտ:
2.  2-րդ կետում «կոմիտեի» բառն անհրաժեշտ է փոխարինել «Պետական եկամուտների կոմիտեի (այսուհետ՝ կոմիտե)» բառերով:


3. 3-րդ կետի համաձայն՝ Հանձնաժողովի նախագահը պետք է լինի մաքսային կամ հարկային մարմիններում հանրային պետական պաշտոն զբաղեցնող: Հանձնաժողովի նախագահ չի կարող լինել հանձնաժողովի անդամից ցածր պաշտոն զբաղեցնող ծառայողը։ Այս առումով հարկ է նկատի ունենալ, որ «Հանրային ծառայության մասին» օրենքի 4-րդ հոդվածի համաձայն հանրային պետական պաշտոնները դասակարգվում են հետևյալ տեսակների՝ քաղաքական, վարչական, ինքնավար և հայեցողական: Այսինքն, 3-րդ կետով առաջարկվող կարգավորումները իրավական հնարավորություն են ընձեռում Հանձնաժողովի նախագահ նշանակել կոմիտեի նախագահի տեղակալի օգնականին, որը նույնպես հանրային պետական պաշտոն է։ Եթե նախագծի հեղինակների նպատակը Կոմիտեի բոլոր (ցանկացած) հանրային պետական պաշտոն զբաղեցնող անձանց՝ Հանձնաժողովի նախագահ նշանակվելու հնարավորություն ստեղծելն է, ապա   պարզ չէ, թե ինչ չափանիշով է գնահատվելու Հանձնաժողովի անդամից ցածր կամ բարձր պաշտոն զբաղեցնելու հանգամանքը։ Բացի այդ, հանրային պետական պաշտոն զբաղեցնող անձը ոչ «Հանրային ծառայության մասին» օրենքով, ոչ հարկային և/կամ մաքսային ծառայությունների առանձնահատկությունները կարգավորող օրենքներով չի համարվում «ծառայող»։
Ելնելով վերոգրյալից առաջարկում ենք վերանայել 3-րդ կետեվ նախատեսված կարգավորումները և/կամ ձևակերպումները։
4. 4-րդ կետի համաձայն՝ թվարկված ստորաբաժանումների ղեկավարները և պաշտոնատար անձինք՝ Կարգի համաձայն կոմիտեի նախագահին են ներկայացնում թեկնածու (թեկնածուներ) հանձնաժողովի կազմում ընդգրկվելու նպատակով։ Մինչդեռ, կարգով սահմանված են միայն թեկնածուներին ներկայացվող չափանիշներ, իսկ թեկնածուների ներկայացման կարգ և հանձնաժողովի անդամի ընտրության կամ նշանակման կարգ և չափանիշներ սամանված չեն։ Պարզ չէ նաև, թե արդյոք Հանձնաժողովի կազմը գործում է մշտապես, թե ծառայողական քննություն նշանակելու յուրաքանչուր դեպքով կամ ելնելով ծառայողական քննության դեպքի առանձնահատկություններից ձևավորվում է նոր հանձնաժողով։ Սահմանված չէ նաև հանձնաժողովի անդամի կամ նախագահի փոփոխության կամ լիազորությունների դադարեցման կամ կասեցման  կարգ՝ օրինակ առերևույթ Հանձնաժողովի անդամներից որևէ մեկին վերաբերող ծառայողական քննության դեպքում։ Արդյոք փոփոխությունը կատարվում է 4-րդ կետում նշված սուբյեկտների կողմից ներկայացված (նախկինում կամ առաջին անգամ ներկայացված)  թեկնածուների կազմից, թե նշված սուբյեկտները կրկին ներկայացնում են թեկնածուներ։ Արդյոք 4-րդ կետում թվարկված ստորաբաժանումների ղեկավարներն իրավասու են առաջադրելու սեփական թեկնածությունը, թե՝ ոչ։ Բացի այդ, առաջարկում ենք թեկնածուներին ներկայացվող չափանիշներում՝ 4-րդ կետի 1-ին և 2-րդ ենթակետերում «մաքսային կամ հարկային մարմիններում հանրային պետական ծառայության» բառերը փոխարինել «մաքսային կամ հարկային ծառայության» բառերով՝ քանի որ հստակ չէ մաքսային կամ հարկային մարմիններում հանրային պետական ծառայության սուբյեկտների շրջանակը և տվյալ ձևակերպման պարագայում այն ընդգրկում է նաև քաղաքացիական ծառայությունը։ Այս առումով անհրաժեշտ է նկատի ունենալ որ քաղաքացիական ծառայության պաշտոնները դասակարգվում են քաղաքացիական ծառայության ղեկավար և մասնագիտական պաշտոնների խմբերի։


























































5. 4-րդ կետի համարակալումը անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին:   

	






1. Ընդունվել է: Նախագիծը նախատեսվել է լոկալ բնույթի:


2. Ընդունվել է: Նշված կետում կատարվել է համապատասխան փոփոխություն:

3. Ընդունվել է: Կարգի 3-րդ կետը խմբագրվել է: 




















4. Չի ընդունվել: «Հարկային ծառայության մասին» ՀՀ օրենքի 4-րդ հոդվածի 9-րդ պարբերության համաձայն՝ ծառայողական քննություններ անցկացնող հանձնաժողովը Կառավարության սահմանած կարգով առաջարկված թեկնածուներից հարկային մարմնի ղեկավարի կողմից ձևավորվող մարմին է, որն իրականացնում է օրենքով և հարկային մարմնի ղեկավարի սահմանած կարգով վերապահված լիազորություններ, իսկ «Մաքսային ծառայության մասին» ՀՀ օրենքի 46-րդ հոդվածի 2-րդ մասի համաձայն՝ Կոմիտեի ծառայողական քննություններ անցկացնող հանձնաժողովի անհատական կազմը հաստատում է կոմիտեի ղեկավարը` Կառավարության սահմանած կարգով առաջարկված թեկնածուներից:
 Հաշվի առնելով վերոգրյալը՝ հայտնում ենք, որ վերոնշյալ օրենքներով սահմանված է, որ ՀՀ կառավարության որոշմամբ պետք է սահմանվի միայն թեկնածուների առաջարկման կարգը, իսկ թեկնածուների ներկայացման կարգի և հանձնաժողովի անդամի ընտրության կամ նշանակման կարգի և չափանիշների վերաբերյալ կանոնակարգումներ վերոնշյալ օրենքներով սահմանված չեն:
Ինչ վերաբերում է այն հարցադրմանը, թե Հանձնաժողովի կազմը մշտապես է գործելու կամ ծառայողական քննություն նշանակելու յուրաքանչուր դեպքով կամ ելնելով ծառայողական քննության դեպքի առանձնահատկություններով նոր հանձնաժողով է ձևավորելու, ապա հայտնում ենք, որ «Մաքսային ծառայության մասին» ՀՀ օրենքի 46-րդ հոդվածի 1-ին մասի համաձայն՝ Կոմիտեի ծառայողական քննություններ անցկացնող հանձնաժողովը, «Քաղաքացիական ծառայության մասին» օրենքով սահմանված դեպքերում և կարգով, անցկացնում է ծառայողական քննություններ և դրանց արդյունքների վերաբերյալ կոմիտեի ղեկավարին ներկայացնում է եզրակացություններ,, իսկ «Հարկային ծառայության մասին» 43-րդ հոդվածի 1-ին մասի համաձայն՝ ծառայողական քննություն անցկացվում է հարկային մարմնի ղեկավարի որոշմամբ` «Քաղաքացիական ծառայության մասին» օրենքով սահմանված կարգով և դեպքերում` Հարկային մարմնի ծառայողական քննություն անցկացնող հանձնաժողովի կողմից, որի անհատական կազմը հաստատում է հարկային մարմնի ղեկավարը` հանրային ծառայությունը համակարգող փոխվարչապետի հաստատած հանձնաժողովի անդամության թեկնածուների ցուցակից:
Հաշվի առնելով վերոգրյալը՝ հայտնում ենք, որ վերոնշյալ օրենքների դրույթներից հետևում է, որ ծառայողական քննություն անցկացվում է ծառայողական քննություններ անցկացնող հանձնաժողովի կողմից, ինչից հետևում է, որ հանձնաժողովը մշտապես գործող մարմին է և յուրաքանչյուր դեպքով չի ձևավորվում: Ուստի, համապատասխան լրացում կատարելու անհրաժեշտությունը բացակայում է:
Հանձնաժողովի անդամի կամ նախագահի փոփոխության կամ լիազորությունների դադարեցման կամ կասեցման  կարգ սահմանված չլինելու կապակցությամբ հայտնում ենք, որ ծառայողական քննության հանձնաժողովի թեկնածուների առաջարկման կարգը, վերոնշյալ օրենքների համաձայն, պետք է սահմանվի ՀՀ կառավարության որոշումներով: Հետևաբար, վերոնշյալ հարցի կարգավորումը դուրս է Նախագծի շրջանակներից:

    5.Ընդունվել է: Կարգի 6-րդ կետի համարակալումը համապատասխանեցվել է նշված օրենքի պահանջներին:








	ՀՀ արդարադատությնա նախարարություն
12.08.2020թ. թիվ 01/27.1/17554-2020

	       1. «Հարկային և մաքսային մարմինների ծառայողական քննություն անցկացնող հանձնաժողովի անդամների թեկնածուների առաջարկման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) անվանման մեջ «Լ» տառն անհրաժեշտ է փոխարինել «Ա» տառով` հաշվի առնելով այն հանգամանքը, որ ներկայացված նախագիծը իր բնույթով անհատական է:
        Նույն դիտողությունը վերաբերում է նաև նախագծով հաստատվող հավելվածին:
        2. Նախագծի 2-րդ կետն անհրաժեշտ է հանել` համաձայն  «Նորմատիվ իրավական ակտերի մասին» օրենքի  23-րդ հոդվածի 6-րդ մասի պահանջների:
         3.  Նախագծով հաստատվող հավելվածի 2-րդ կետի 2-րդ պարբերությունն անհրաժեշտ է նախատեսել 2-րդ կետում կամ հիշյալ պարբերությունը նախատեսել առանձին կետի տեսքով:
        4. Նախագծով հաստատվող հավելվածի 6-րդ կետի 1-ին և 2-րդ ենթակետերում անհրաժեշտ է հստակեցնել, թե արդյոք տվյալ պարագայում խոսք է գնում թեկնածու ներկայացնելու պահի մասին: 
         5. «Հայաստանի Հանրապետության կառավարության 2014 թվականի օգոստոսի 28-ի թիվ 896-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի 1-ին կետով նախատեսված Հայաստանի Հանրապետության կառավարության 2014 թվականի օգոստոսի 28-ի  N 896-Ն որոշման վերնագրից անհրաժեշտ է հանել «ծառայության» բառը` համաձայն հիշյալ որոշման վերնագրի դրույթների: ԱՐՅԱՆ

